
Muhamed Sesti¢, dipl. geod. inz.

Muhamed Sesti¢ roden je u Sarajevu 15. 02. 1929. godine. Okupacija
Jugoslavije zatekla ga je kao ucenika prvog razreda gimnazije. Nakon
oslobodenja 1945. godine pohadao je peti razred gimanzije i od tada
pocinje njegovo redovno Skolovanje. Nakon zavrSetka gimnazije u
Sarajevu 1948. godine, po planskoj raspodjeli dodijeljena mu je stipendija
od Komitetat za kulturu i $kolstvo BiH i upucen je u Beograd na Geodetski
odsjek Gradevinskog fakulteta. Tu je diplomirao 28. 12. 1955. godine i
nakon toga se zaposlio u Geodetskoj upravi NR BiH 01. 02. 1956. godine.
Tu je radio na svim poslovima pripravnickog staza, kod Brékog, Prijedora
i Bosanskog Novog na odredivanju veznih tacaka i na triangulaciji. Nakon
odsluzenja vojnog roka ponovo se zaposlio u Geodetskoj upravi 01. 10. 1957. godine. Radio je

na istim poslovima kao i prije odluzenja vojnog roka. Na njegov zahtjev prebacen je na restituciju,
gdje je na restituciji radio sve do 08. 03. 1961. godine. Godine 1961. izabran je za stalnog asistenta
na Poljoprivrednom fakultetu u Sarajevu, gdje je do 1963. godine bio zaduzen za vjezbe iz
predmeta Poljoprivredne melioracije sa uredenjem zemljista kod profesora Muftica. Tu je radio
do ukidanja predmeta tj. do septembra 1963. godine.

Na Visoj geodetskoj skoli izabran je 01. 09. 1963. godine za stalnog asistenta na predmetima
Geodezija, Geodezija i geodetska ra¢unanja i Hidrotehni¢ke melioracije, a 20. 12. 1963. godine
biran je za predavaca na predmetu Geodezija i geodetska racunanja. Poslije dva izborna perioda
31. 12. 1969. godine izabran je za stalnog profesora Vise geodetske Skole u Sarajevu, te u tom
zvanju ostaje sve do prestanka rada Skole 30. 09. 1974. godine. Ovaj period radi na Visoj
geodetskoj koli u Sarajevu u zvanjima od asistenta do profesora. Tokom rada u Skoli, aktivno je
sudjelovao u izvedbi veceg broja stru¢nih projekata u organizaciji Zavoda za geodetske radove
Skole. Upisao je i postdiplomski studij "Inzenjerska geodezija sa komasacijama".

Krajem 1974. godine izabran je u zvanje asistenta za predmet Geodezija na Gradevinskom
fakultetu u Sarajevu, a od 1975. do odlaska u penziju 1991. godine radio je u Republickoj
geodetskoj upravi BiH.

Aktivno je djelovao u radu Saveza geodetskih inZenjera i geometara BiH. Treba istaci da je na
XI godis$njoj skupstini Saveza geodetskih inzenjera i geometara SR Bosne i Hercegovine (Savez
GIG-a BiH), odrzanoj 13. 03. 1965. godine, pokrenuto pitanje izdavanja ,,Glasnika*“ Saveza GIG-
a BiH, s osnovnim ciljem boljeg informisanja i povezivanja ¢lanstva. Prvi broj Casopisa pod tim
nazivom ugledao je svjetlo dana 1967. godine, a glavni i odgovorni urednik je bio Muhamed
Sesti¢, dipl. geod. inz. Tu funkciju je obavljao sve do 1981. godine. U toku njegovog mandata
izaslo je 19 brojeva ¢asopisa na ukupno 879 stranica. U tom se razdoblju Glasnik potpuno
afirmisao kao redovan i ozbiljan ¢asopis, i moze se s punim pravom reci da su svi geodeti u BiH
kroz Glasnik (od 1987. godine Geodetski glasnik) dobili periodicnu publikaciju koja je
zanimljiva, korisna i dostupna cjelokupnoj strukovnoj zajednici. Drustvenim radom aktivno se
bavio od gimnazijskih, a zatim i studentskih dana. U nekoliko mandata bio je predsjednik Radne
zajednice Skole, zatim i predsjednik sindikata podruznice. Aktivno je radio u Drustvu inzenjera i
tehnicara.

Bio je oZenjen sa kolegicom geodetkinjom Olgom Sesti¢, koja je prerano umrla 05. 08. 1999.
godine u 67. godini zivota. Svi koji se sjecaju pokojne Olge znaju koliko je bila pozitivna i topla
osoba. Iz njihovog braka ostalo je dvoje krasne djece kéerka Samra Brankovié (rodena Sestic) i
sin Samir Sesti¢.

Muhamed Sesti¢ preminuo je 22. 07. 2025. godine u Sarajevu, a dzenaza je odrzana 24. 07. 2025.

godine na mezarju Grli¢ic¢a brdo.

Ime Muhameda Sesti¢a bit ¢e upisano velikim slovima u historiji geodezije Bosne i Hercegovine.

Admir Mulahusié



